
Surtsey
– Ljóð og myndir
Surtseyjargosið hófst að morgni 14. nóvember 1963 
og fagnar Surtsey 60 ára afmæli í ár. Gosið hófst 
sem neðansjávargos og telst það með lengstu eld-
gosum Íslandssögunnar en það stóð allt til miðs árs 
1967 eða í rúm þrjú og hálft ár. Strax á öðrum degi 
gossins kom í ljós eyja upp úr sjónum og stækkaði 
hún hratt næstu vikur og mánuði.
 
Henni var gefið nafnið Surtsey eftir eldjötninum 
Surti úr Norrænni goðafræði. Gosið vakti mikla 
athygli innanlands sem utan en myndun slíkrar  
eld#allaeyjar er mjög sjaldgæfur atburður.  
Jarðfræðingar gátu fylgst með þróun gossins  
og í fyrsta sinn urðu menn vitni að og gafst færi á 

að rannsaka og staðfesta kenningar um myndun 
móbergs. Einnig hafa líffræðingar fengið einstakt 
tækifæri til að fylgjast með landnámi plantna, 
fugla og annarra lífvera síðustu áratugina. Eyjan 
var friðlýst árið 1965 og árið 2008 var hún skráð 
á heimsminjaskrána. 

Á næstu opnum eru birt ljóð um Surtsey eftir 
félaga Bragskinnu; áhugafélag fólks um brag- 
fræði og íslenskt mál. Með ljóðunum fylgja  
myndir eftir ýmsa fræðimenn og málverkið  
hér að neðan er af gróðri í Surtsey, eftir  
Þórunni Báru Björnsdóttur myndlistarkonu. 

Náttúrufræðingurinn

14. nóvember 1963
 
Hafið ólgar – brennur
sýður í iðrum jarðar
 – leiftur á himni
eldar lýsa
 – sjónarspil frá landi
er hraun rennur
í dag
 – Surtsey

Erna Reynisdóttir

Ævar Jóhannesson

Syrtlingur sumarið 1965. Geirfuglasker, 
Geldungur og Súlnasker að baki. 

Sigurður Þórarinsson
Hraunrennsli í Surtsey.

Sigurður Þórarinsson

Tjald úr gjósku fellur niður úr gosmekki frá Surtsey. Glittir 
í Geldung, Súlnasker og Geirfuglasker í gegnum tjaldið.

Surtsey
 
Surtur úr iðrum jarðar
við Ægi hóf sitt stríð
upphófust hrinur harðar
héldust um langa tíð
 
Svarblá ey úr sænum rís
þar Surtur byggði hamraþil
eflist meðan ennþá gýs
eilíft sjórinn slípar til

Lífið sífellt sækir á
Skrýðist eyjan grænum feldi
hnýta fuglar hreiður smá
á helgri jörð sem varð af eldi

Axel Knútsson

Daníel Bergmann
Móberg efst á Austurbunka. Gígurinn Surtungur að baki. 

Sigurður Þórarinsson
Séð frá Surtsey til Syrtlings sumarið 1965.

Á tangaflötinni norðan gjóskugíganna þekur melgresi 
(Leymus arenarius) og fjöruarfi (Honckenya peploides)  
sandinn, Austurbunki með smágígnum Strompi gnæfir yfir.

Birgir Vilhelm Óskarsson

Surtsey 

Hafið svaf, en sjávardjúpið
sprengikraftinn vildi reyna,
brjótast upp af ógnarmætti
öskra, stynja, tendra logann,
eimyrju og eldi spúa
eyju fæða Rán og Surti

Eftir þessar hörðu hríðir
hafið kyrrt í undrun starði;
eyja svört úr iðrum jarðar
eldi vígð þar reis úr sænum
stóð á verði ný og nakin
norðurljósageislum vafin

Tímar liðu, mold og mosi
mjúkum höndum fóru um hraunið
Varð um síðir friðland fugla
frjógvuð jurtum margra lita
Náttúrunnar undur ertu
eyjan girt með klettabeltum

Sigrún Erla Hákonardóttir

Sigurður Þórarinsson

Birgir Vilhelm Óskarsson

Daníel BergmannSurtsey að vestanverðu. Hraunlög liggja ofan á móberginu.

Fýlsungi í Surtsey, 2019.

Mynd tekin á upphafsdögum Surtseyjargossins í nóvember 1963. 

Jón Viðar SigurðssonSurtsey frá suðvestri, haustið 2008. 

Rótfesta
 
sjáðu lítla fræið
liggja þarna á berum
klöppunum
 
hvaðan bar þig að garði
litla fræ?
 
langar þig að festa hér rætur
og reyna að vaxa og
dafna og að lokum
að springa út svo angan
leggur frá þér langar leiðir?
 
við neytendurnir fögnum og
hneygjum höfuðið
í auðmýkt og
þakklæti
 
nú ef vera skyldi að þú náir ekki
rótfestu vegna hækkandi
hita eða sjávarstöðu
 
þá endilega íhugum mjög
alvarlega eitt andartak
hver hefur
komið þar við
 
sögu

Magnea Þuríður Ingvarsdóttir

Jón Viðar Sigurðsson Daníel Bergmann →

Birgir Vilhelm ÓskarssonBaldursbrá (Tripleurospermum maritimum) í Surtsey, 2019. 

Horft yfir Surtsey til austurs. 
Austurbunka ber hæst. 

Gróskulegur gróður á hrauni í máfa- 
varpinu á suðurhluta Surtseyjar. 

